
Penyelidikan ini mengkaji tentang kebangkitan semula muzik Guzheng 
ensembel di Lembah Klang, Malaysia. Menjelang akhir abad ke-20, peluang 
integrasi aktiviti muzik antara negara China dan Malaysia telah dipertingkatkan. 
Muzik tradisional Cina telah diperkenalkan di Malaysia atas sebab imigrasi 
penduduk negara China ke Malaysia. Pengenalan dan kemasukan alat muzik 
tradisional Cina dari Negara China pada awal abad ke-20 telah menyediakan 
asas untuk membangunkan budaya muzik Guzheng di Malaysia. 
Memandangkan bilangan pemain Guzheng semakin bertambah, bentuk 
persembahan Guzheng solo juga telah dibangkit semula menjadi Guzheng 
ensembel. 
 
 
Kajian ini memberi fokus kepada penubuhan, pembentukan dan perkembangan 
sesebuah Guzheng ensembel. Lima tema yang digunakan dalam teori 
kebangkitan muzik telah dikaitkan dalam proses kebangkitan semula Guzheng 
ensembel di Lembah Klang. Antara tema yang digunakan adalah motivasi dan 
keinginan untuk berbangkit (activism and the desire for change), penilaian dan 
pentafsiran semula terhadap sejarah (the valuation and reinterpretation of 
history), kesahihan dan keaslian (legitimacy and authenticity), penghantaran dan 
penyebaran (transmission and dissemination), serta transformasi dan 
pengubahsuaian semula (recontextualization and transformation). Tiga buah 
kumpulan Guzheng ensembel, iaitu Oriental String, DingTian (DT) Guzheng 
Ensembel dan Art Melody Guzheng Ensembel telah ditumpu sebagai kajian kes. 
Kajian kes ini merupakan kajian kualitatif, dengan menggunakan pendekatan 
etnografi. Pemerhatian ikut serta dan temu bual semi struktur telah digunakan 
sebagai teknik pengumpulan data.  
 
 
Dapatan kajian ini menunjukkan kebangkitan semula muzik Guzheng ensembel 

di Lembah Klang adalah dipengaruhi oleh motivasi, keinginan berubah dan 
tindakan dari ejen kebangkitan. Untuk membangkitkan sesebuah Guzheng 
ensembel, perkara seperti: pemilihan kelayakan guru, penentuan kemasukan 
ahli pemain Guzheng, jenis seni persembahan, pemilihan repertoire serta teknik 
pengajaran dan pembelajaran harus dipertimbangkan. Walau bagaimanapun, 
masalah sumber manusia dan kewangan tetap menjadi satu penghalang bagi 
ejen kebangkitan untuk memperkembangkan kumpulan Guzheng Ensembel.  
 
 
Kajian ini menjadi panduan asas dan membekalkan maklumat tentang 
kebangkitan budaya serta membantu pengkaji yang lain untuk meneruskan 
kajian berkaitan dengan kebangkitan muzik, terutama dalam bentuk 
persembahan Guzheng. 

Abstract of thesis presented to the Senate of Universiti Putra Malaysia in 
fulfilment of the requirement for the degree of Master of Science 

 
 

THE REVIVALISM OF GUZHENG ENSEMBLE IN KLANG VALLEY, 
MALAYSIA 

 
 

By 
 
 

MOK VIVIEN 
 
 

November 2019 
 
 

Chair: Prof. Madya Loo Fung Chiat, PhD 
Faculty: Human Ecology 
 
 
This study is about the rise of Guzheng ensemble in the Klang Valley, Malaysia. 
By the end of the 20th century, the opportunity for the integration of musical 
activities between China and Malaysia has been increased. Traditional Chinese 
music has been introduced in Malaysia due to the immigration of Chinese 
community to Malaysia. The introduction and entry of traditional Chinese musical 
instruments from China in the early 20th century has provided the foundation for 
developing the Guzheng musical culture in Malaysia. Given the number of 
players Guzheng is growing, the solo Guzheng form has also been raised to 
Guzheng ensemble. 
 
 
This study will focus on the establishment, formation and development of the 
Guzheng ensemble. Five themes used in the theory of musical revival have been 
linked to the process of awakening the Guzheng ensemble in the Klang Valley. 
Among the themes used are the motivation and the desire for change, the 
assessment and reinterpretation of history, legitimacy and authenticity, 
transmission and dissemination, as well as transposition and reconstruction. 
Three Guzheng Ensemble groups, Oriental String, DingTian (DT) Guzheng 
Ensemble and Art Melody Guzheng Ensemble have been devised as case 
studies. This study is a qualitative study, which ethnographic approach is used. 
Participative observation and semi-structural interviews have been used as data 
collection techniques. 
 
 
The findings show that the rise of Guzheng Ensembel in the Klang Valley is 
influenced by motivation, changing desire and action of the resurrection agent. 
To raise a Guzheng ensemble, things like: teacher qualification selection, 
determination of inclusion of guzheng players, types of performing arts, 
repertoire selection and teaching and learning techniques should be considered. 
However, human resource and financial problems remain a barrier for 

resurgence agents to expand their respective groups. 
 
 
This study is expected to be a basic guide, provides information on cultural 
revival and subsequently helps other researchers to pursue studies related to 
the rise of music, especially in the form of Guzheng presentations. 

BAB 1 

PENGENALAN 

Bab ini menerangkan secara keseluruhan tentang kajian yang ingin 
dilaksanakan dan menghuraikan beberapa subtopik, iaitu latar belakang kajian, 
permasalahan kajian, persoalan kajian dan objektif kajian. Selain itu, 
kepentingan kajian, skop kajian dan limitasi kajian juga turut dibicarakan.  

1.1 Latar Belakang Kajian 

Malaysia merupakan sebuah negara majmuk yang terdiri daripada berbilang 
kaum, bangsa, bahasa dan budaya. Tiga kaum utama di Malaysia, iaitu kaum 
Melayu, kaum Cina dan kaum India telah pun menetap di tanah ini selama lima 
abad. Selain itu, Malaysia juga merupakan tanah air kepada Baba Nyonya, 
Kadazandusun dan Iban. Mengikut pakar antropologi, J.S. Furnivall (1984) 
menyatakan masyarakat majmuk adalah merujuk kepada masyarakat campuran 
yang berbilang bangsa (Eriksen, 2002: 48). Namun, campuran ini dalam erti 
katanya yang sebenar ialah bergaul tetapi tidak bercantum. Setiap etnik 
mengamalkan agama, adat, bahasa, fahaman, kebudayaan dan cara hidupnya 
yang persendirian. Setiap etnik juga mempunyai seni muzik yang khas dan 
istimewa. Menurut laporan Anggaran Penduduk Semasa, Malaysia 2017-2018 
dari Jabatan Perangkaan Malaysia, etnik Bumiputera mempunyai peratusan 
yang tertinggi, iaitu 69.1 peratus. Ini diikuti dengan kaum Cina (23.0 peratus), 
kaum India (7.0 Peratus) dan kaum lain-lain sebanyak 1.0 peratus. Penduduk 
warganegara pada tahun 2018 adalah sebanyak 29.1 juta. Komposisi etnik 
Bumiputera mencatatkan peningkatan 0.3 mata peratus pada tahun 2018 
berbanding dengan tahun 2017. Manakala komposisi etnik Cina dan India 
mencatatkan penurunan masing-masing 0.2 mata peratus dan 0.1 mata peratus. 
Walau bagaimanapun, kebudayaan Cina tetap popular di kalangan rakyat 
Malaysia kerana bilangan etnik Cina mempunyai purata yang kedua besar di 
Malaysia. 

Kebudayaan Cina mempunyai sejarah yang lebih daripada 5,000 tahun, 
merupakan salah satu tamadun yang tertua di dunia. Negara China meliputi 
kawasan geografi besar yang penuh adat dan tradisi yang banyak berbeza 
antara pekan, bandar dan wilayah. Tradisi Cina yang diwarisi meliputi bahasa, 
adat resam, pakaian, tarian, muzik dan sebagainya. Menjelang abad ke-20, 
kebudayaan tradisional Cina telah disebarkan ke Tanah Melayu kerana 
kedatangan perantau China secara besar-besaran. Kebudayaan tradisional 
Cina turut berakar dan berkembang di Tanah Melayu. Dari tanah melayu ke 
Malaysia, kebudayaan tradisional Cina telah dikekalkan dan diwariskan melalui 
empat saluran utama, iaitu penerbitan akhbar dan majalah bahasa Cina, 
pembentukan sistem pendidikan bahasa Cina, perkenalan dan penterjemahan 
karya-karya klasik bahasa Cina serta penyebaran opera tradisional China. 
Bentuk kesenian dan budaya tradisional Cina, misalnya tarian, nyanyian, lukisan, 

kaligrafi malahan muzik juga disebar dan dikembangkan di seluruh Malaysia (S. 
Y., 2016: 85-97). 
 
 
Menjelang akhir abad ke-20, peluang integrasi aktiviti muzik antara negara 
China dan Malaysia telah diperbanyakkan. Muzik tradisional Cina mula 
diperkenalkan di Malaysia atas sebab imigrasi penduduk negara China ke 
Malaysia (Zhang, 2010: 24). Sejumlah besar muzik Cina yang baru dicipta, skor 
muzik Cina, persembahan muzik Cina telah diperkenalkan di Malaysia. Selain 
itu, pendidikan muzik kelab Cina dan persatuan kebudayaan turut mempromosi 
dan menyebarkan muzik tradisional. Sejak tahun 1960, terdapat banyak 
persatuan muzik aktif di Malaysia. Banyak sekolah dan kelab Cina telah 
menubuhkan Orkestra Cina Moden dan ‘difang yinyue’ (muzik daerah) (Tan, 
2011:133-134). Dalam Orkestra Cina Moden, banyak alat muzik tradisional telah 
digunakan. Guzheng, merupakan salah satu alat muzik tradisional cina dalam 
Orkestra Cina Moden, ia dikategorikan dalam kumpulan Plucked String (bermain 
dengan cara petikan).  
 
 
Pada masa yang sama, lagu kontemporari telah berkembang dengan pesat. 
Suara dan bentuk Guzheng yang unik telah menyebabkan alat muzik tradisional 
ini diterima oleh kalangan rakyat di Negara China. Guzheng bukan sahaja 
menjadi alat muzik sampingan dalam bentuk orkestra, malah ia lebih aktif dalam 
bentuk solo (Xu, 2014: 184). Pengenalan dan kemasukan alat muzik tradisional 

Cina dari Negara China seperti Muzik Teochew (潮州弦诗乐), Muzik Zheng (筝
乐), Muzik Guangdong (广东音乐), Jiangnan Sizhu (江南丝竹) dan Xiyue (细乐) 

pada awal abad ke-20 telah menyediakan asas untuk membangunkan budaya 
muzik Guzheng di Malaysia. Seorang pakar pemain dan pendidik Guzheng, 

Profesor Louis Chen (陈蕾士博士) juga telah berusaha mengubah muzik-muzik 

Teochew ke dalam bentuk muzik Zheng. Selain itu, pada zaman moden, 
perkembangan industri rakaman dan pelajar dari Negara China juga telah 
menjadi asas penyebaran muzik tradisional (Zhang, 2010: 24).  
 
 
Para pendidik muzik tradisional telah memainkan peranan yang penting untuk 
mengembangkan warisan budaya muzik Guzheng. Berbanding pada tahun 
1990-an, kini, muzik Guzheng telah berkembang dan menjadi satu fenomena 
budaya bagi generasi baru di Malaysia. Selain mendapat integrasi budaya dari 
negara China, ramai suka menyambung pelajaran ke negara Taiwan. Dengan 
itu, mereka berpeluang untuk belajar Guzheng selepas waktu persekolahan. Di 
Samping itu, terdapat banyak pemain Guzheng telah mempelajari Guzheng 
dengan Zithers Singapura. Selepas kembali ke Malaysia, mereka terlibat dalam 
pendidikan Guzheng di Malaysia. Sejak kebelakangan ini, terdapat beberapa 
pemain Guzheng yang terkenal telah memperolehi gelaran profesional Guzheng 
dari Konservatif Muzik China, Konservatif Muzik Xi’An dan Konservatif Muzik 
Shanghai. Mereka telah kembali dari China ke Malaysia untuk menyumbang 
kepada pembangunan dan perkembangan muzik Zheng. 

Memandangkan bilangan pelajar semakin bertambah, sejak kebelakangan ini, 
semakin banyak pusat muzik dan pihak sekolah telah mula mengadakan kelas 
atau persatuan kelab Guzheng di sekitar Lembah Klang. Keadaan ini telah 
menyebabkan bilangan sumber pengajar tidak dapat memenuhi keperluan 
bilangan pelajar. Oleh itu, kelas berkumpulan telah digunakan untuk mengganti 
kelas individu serta persembahan Guzheng ensembel telah dimulakan. Untuk 
mengembangkan cara persembahan Guzheng daripada bentuk solo kepada 
bentuk berkumpulan, Malaysia Guzheng Art Festival telah diadakan pada tahun 
2015. Aktiviti ini diadakan dengan tujuan memberi peluang kepada para pemain 
Guzheng untuk mengadakan  persembahan dan pertandingan dalam bentuk 
Guzheng ensembel. Ia juga merupakan satu aktiviti untuk mempromosi dan 
mengukuhkan warisan budaya muzik Zheng.  
 
 
Dari awal tahun 1990-an, Guzheng ensembel telah berkembang pesat di Negara 
China. Latihan bagi Guzheng ensembel bukan sahaja berada di kolej-kolej 
profesional, manakala beberapa institusi atau pusat latihan muzik juga telah 
menubuh kelab Guzheng ensembel. Bentuk persembahan ini telah menjadi satu 
trend yang baru bagi persembahan Zheng. Mereka mempunyai sumber 
pengajaran yang cukup. Komposer terkenal seperti Wen Gong dan Zhou 
Chenglong telah mencipta dan menerbitkan karya ensembel (Jiang, 2013: 87-
88). 
 
 
Perbincangan berkaitan kebangkitan semula Guzheng ensembel akan 
memberikan fokus kepada penubuhan, pembentukan dan perkembangan 
sesebuah Guzheng ensembel. Bagi tujuan ini, kajian akan tertumpu kepada tiga 
buah kumpulan Guzheng ensembel yang terutama sebagai studi kes, iaitu 
kumpulan DingTian (DT) Guzheng dari Lammannss Art Gallery di Kuchai Lama, 
kumpulan Oriental Strings dari Keejan Music School di Petaling Jaya dan Art 
Melody Guzheng Ensembel dari Art Melody Music Academy di Damansara. 
Selain itu, beberapa pusat muzik yang mengadakan kelas Guzheng juga turut 
terlibat untuk mendapat data sampingan.  
 
 
1.2   Penyataan Masalah 

 
Masyarakat Cina merupakan bilangan kaum yang kedua terbesar di Malaysia. 
Dengan adanya pertukaran budaya yang semakin kerap di China dan Malaysia, 
generasi muda masyarakat Cina di Malaysia mula mencari inisiatif untuk 
mengekalkan sosial budaya etnik mereka. Muzik, sebagai salah satu sosial 
budaya tidak dapat dipisahkan daripada sesebuah kaum masyarakat. Muzik 
tradisional merupakan satu cara untuk mendedah keadaan sosial budaya serta 
sebagai cara untuk menyampai ritual masing-masing. Namun, keadaan ini 
semakin dibimbangkan kerana sistem nilai yang telah diamalkan sejak turun-
temurun semakin terhakis dengan landaan proses globalisasi. Ia merupakan 
satu proses yang boleh dikaitkan dengan ‘pengklonan budaya’, yakni 
menyamakan budaya sesebuah masyarakat dengan budaya sebuah 
masyarakat lain, biasanya dilakukan oleh masyarakat barat ke atas masyarakat 
di timur (Awang: 2016). 

Perubahan nilai memberi kesan yang luas kepada perubahan, pembaharuan 
budaya atau cara hidup sesuatu masyarakat. Dalam masyarakat Cina di 
Malaysia, oleh sebab proses pembaratan pemikiran dan penerimaan nilai-nilai 
barat, telah menyebabkan konsep dan ideologi sosial budaya telah berubah. Hal 
ini dapat dikesan di serantau Lembah Klang, kebanyakan pusat latihan muzik 
barat ditubuhkan dan ibu bapa sering menghantar anak mereka untuk 
mempelajari alat muzik barat. Muzik barat juga diajar secara formal di sekolah 
secara langsung atau tidak langsung. Muzik barat semakin menebal dalam 
arena muzik tradisional Cina apabila masyarakat Cina lebih memberi tumpuan 
dan minat kepada muzik barat, sama ada melalui pendedahan menerusi bidang 
pendidikan atau melalui media massa. Lagu-lagu kontemporari juga dicipta 
untuk memenuhi mintakan masyarakat. Hal ini telah menyebabkan lagu 
tradisional Guzheng telah dipinggirkan serta semakin dilupakan. 
 
 
Proses globalisasi ini telah membimbangkan pejuang budaya tempatan. Para 
pemain dan pencipta muzik melihat tradisi Cina sebagai sesuatu yang tidak 
semestinya diwariskan tetapi juga sesuatu yang akan diubah dan dicipta semula. 
Sebagai agen –agen masyarakat Cina yang baru, ramai yang berpendapat 
tradisi cina boleh disimpan hanya melalui perubahan atau pembaharuan, sama 
ada melalui mengumpul dan menyempurnakannya, atau dengan menjadikannya 
lebih moden, lebih saintifik atau lebih bersatu. Maka muzik Guzheng ensembel 
dibangkitkan semula untuk mengekalkan seni kebudayaan masyarakat Cina. 
 
 
Kebangkitan semula muzik Guzheng ensembel telah mengubah perspektif 
masyarakat tempat terhadap muzik tradisional Guzheng. Namun, 
perkembangan Guzheng ensembel di Malaysia dikira agak lambat berbanding 
dengan negara-negara jiran yang telah membangkitkan Guzheng ensembel 
pada awal tahun 1990an. Walaupun pusat latihan muzik di Lembah Klang 
semakin diperbanyakkan. Namun, sumber pengajar Guzheng adalah limitasi. 
Selain itu, ramai yang bermain Guzheng solo hanya menguasai tahap kemajuan 
dan tahap peringkat peperiksaan sahaja. Mereka tidak mementingkan nilai 
estetika dalam menghayati asal-usul sesebuah lagu tradisional. Ini telah menjadi 
satu fenomena biasa dalam pembelajaran Guzheng. Tambah pula, pengajaran 
Guzheng tidak mempunyai kurikulum yang formal diberikan seperti yang ada 
pada negara China, Hong Kong dan Singapura. Buku teks yang digunakan tidak 
cukup komprehensif. 
 
 
Bertepatan dengan fenomena di atas, pengkaji berhasrat untuk menilai 
kebangkitan semula Guzheng ensembel dari segi penubuhan, perkembangan 
dan pembentukan. Pengkaji akan menilai cara dan tujuan penubuhan Guzheng 
ensembel dari segi peranan komuniti dan organisasi. Pengkaji juga akan melihat 
sejauh manakah hala tuju peranan muzik Guzheng ensembel sebagai agen 
pembentukan nilai budaya masyarakat cina di Malaysia. Justeru, tumpuan 
pembicaraan juga akan diberi kepada pembentukan Guzheng ensembel dari 
segi bilang pemain, lembaran lagu atau repertoire yang digunakan dan fungsi 
Guzheng ensembel. 

1.3   Persoalan Kajian 
 

Secara khususnya, pengkaji merumuskan beberapa persoalan yang perlu dikaji. 
Skop kajian adalah menjurus kepada tiga persoalan seperti berikut:  
 

a. Apakah cara dan tujuan penubuhan Guzheng ensembel di Lembah 
Klang, Malaysia? 

b. Bagaimanakah pemilihan repertoire dan kelayakan pemain Guzheng 
ensembel di Lembah Klang, Malaysia? 

c. Sejauh manakah hala tuju ejen kebangkitan terhadap perkembangan 
Guzheng ensembel di Lembah Klang, Malaysia? 

 
 
1.4   Objektif Kajian 

 
Secara umumnya, kajian ini dijalankan bagi tujuan mengenal pasti kebangkitan 
Guzheng ensembel yang berlaku di sekitar Lembah Klang. Objektif khusus 
kajian ini adalah: 
 

a. Menghuraikan cara dan tujuan penubuhan Guzheng ensembel di 
Lembah Klang, Malaysia.  

b. Mengenal pasti pemilihan repertoire dan kelayakan pemain Guzheng 
ensembel di Lembah Klang, Malaysia. 

c. Menyiasat hala tuju ejen kebangkitan terhadap perkembangan Guzheng 
ensembel di Lembah Klang, Malaysia.  

 
 
1.5   Kepentingan Kajian 

 
Pengajaran Guzheng ensembel bermula di negara China, telah mengalami 
setengah abad sejak diadakan di universiti pada tahun 1940-an. Kepentingan 
pengajaran ensembel telah disokong dan di promosi dengan besar-besaran 
(Wang, 2015: 49). Perubahan Guzheng dari segi persembahan dan pengajaran 
telah memberi banyak manfaat kepada pihak pengajar mahupun pelajar. Bagi 
pihak pengajar, Guzheng ensembel menjimatkan sumber dan masa pengajaran, 
ia juga boleh meningkatkan komunikasi antara guru dan pelajar. Bagi pihak 
pelajar, Guzheng ensembel telah memberi kemampuan untuk membangunkan 
kemahiran kerjasama di kalangan pelajar. Mereka lebih bermotivasi demi 
mengurangkan tekanan yang berada dalam kumpulan. Selain itu, Guzheng 
ensembel juga memberi keupayaan kepada pelajar untuk mengetahui tahap 
suara yang berbeza, ia juga menjadi asas untuk persembahan pentas masa 
depan pelajar (Wang, Q., 2015: 127). 
 
 
Oleh itu, kajian ini amat penting kerana dapat dijadikan sebagai asas bagi 
menentukan jenis latihan yang diperlukan bagi penubuhan dan perkembangan 
sesebuah Guzheng ensembel di Malaysia. Selain itu, kajian ini juga dapat 
mengenal pasti masalah atau isu yang dihadapi oleh pusat latihan muzik 
semasa membangunkan dan mengembangkan sesebuah Guzheng ensembel. 
Diharapkan kajian ini dapat memenuhi keperluan pelbagai pihak seperti pemain 
Guzheng ensembel, para pengajar dan para pencipta budaya yang berhasrat 



© C
OPYRIG

HT U
PM

6 
 

untuk mengembangkan Guzheng ensembel sebagai satu warisan budaya pada 
masa kini.  
 
 
Kajian ini juga diharapkan dapat menjadi panduan asas dan membekalkan 
maklumat-maklumat tentang kebangkitan budaya dan seterusnya membantu 
pengkaji-pengkaji yang lain untuk meneruskan kajian berkaitan dengan 
kebangkitan muzik, terutamanya dalam bentuk persembahan Guzheng. 
Diharapkan masalah penubuhan dan perkembangan Guzheng ensembel 
seumpamanya dapat diselesaikan dengan adanya penyelidikan yang 
menyeluruh untuk mengenal pasti warisan budaya tradisional dapat dikekalkan.  
 
 
1.6   Limitasi Kajian 

 
Terdapat beberapa batasan atau limitasi dalam kajian ini. Pertamanya ialah 
informan kajian ini hanya terdiri daripada penganjur, pengajar dan pemain 
Guzheng yang dipilih dari pusat muzik tertentu, iaitu dari Lammannss Art Gallery 
(Kuchai Lama), Art Melody Music Academic (Damansara) dan KeeJan Music 
School (Petaling Jaya). Kajian ini tidak digeneralisasikan kepada seluruh pusat 
muzik yang lain kerana pengkaji hanya menggunakan tiga pusat muzik tersebut 
sebagai kajian kes. Kedua, hasil kajian ini bergantung kepada kejujuran dan 
keikhlasan informan ketika temu bual dijalankan. Ketiga, kajian ini dihadkan 
kepada informan di beberapa pusat muzik sekitar pada tahun September 2017 
hingga tahun September 2018. Walaupun keputusan kajian ini tidak boleh 
digeneralisasikan untuk mewakili seluruh pusat muzik tradisional di Malaysia, 
tetapi kajian ini boleh dijadikan sebagai rujukan kepada suatu budaya dalam 
mengenal pasti cara kebangkitan Guzheng ensembel. 
 
 
1.7   Kesimpulan 

 
Kesimpulannya, bab ini memberi gambaran secara global tentang kebangkitan 
Guzheng ensembel di Lembah Klang. Latar belakang kajian ini telah 
membincangkan tentang aspek penubuhan pusat muzik tradisional Cina dan 
menuju kepada penyataan masalah dengan membincangkan masalah terhadap 
penganjur pusat muzik tradisional dan pengajar alat muzik Guzheng. 
Selanjutnya, tujuan kajian untuk mengkaji kebangkitan semula Guzheng 
ensembel di Lembah Klang sebagai fokus kajian. Tiga persoalan kajian dan 
objektif telah dikemukakan. Akhirnya, kajian ini juga mempunyai limitasinya 
kerana hasil dapatannya tidak boleh digeneralisasikan untuk mewakili semua 
pusat muzik di seluruh Malaysia.  

